
Tolosako Udaletxean, bi mila eta
hamaseiko urtarrilaren hogeita bostean,
goizeko 08:00etan Gobernu Batzarra
bildu da ohizko bilera egiteko. Mahai-
burua alkatea izan da eta alboko
zinegotziak agertu dira, eguneko gai
zerrendan agertzen diren puntuak
tratatzeko.

1.- Aurreko akta onartzea.

2.-Tolosako Belena patioan bizikleta

gordelekua eraikitzeko exekuzio
proiektua onartzea.
3.-Zutani elkarteak egin duen

dirulaguntzaren eskaera.

4.-Euskal Fondoa: Tolosako Udalak
konfinantzatzeko proiektua.

5.- Pobreziari buruzko ikerketa.
6.- Saharako Uholdeak.

7.-ARRATS Elkartearekin sinatuta dagoen
hitzarmena.

8.-Solicitud de Herrodle, S.L. : correccion
del encuadramiento de la tasa de
residuos.

9.-Ihauteriko jai
aurrekontua onartzea.

egitaraua eta

10.-2016 urteko lan eskaintza publikoa
handitzea: Giza Baliabideetako adminis-
trarien oinarriak onartzea.

11.-44/2014 zenbakia duen faktura-
zerrenda.



1.- Aurreko akta onartzea.
Alkateak bilerari hasiera eman ondoren, 2016ko urtarrilaren 18an egindako batzarraren

akta aztertu eta aho batez onartu da.

2.-Tolosako Belena patioan bizikleta gordelekua eraikitzeko exekuzio proiektua
onartzea.

Gaia mahai gainean geratu da.

3.- Zutani elkartek egin duen dirulaguntzaren eskaera.

Gizarte Zerbitzuen alorrean lan egiten duten taldeei dirulaguntzak eman zitzaizkien,
Zutani Elkartea “Janari Bankua” programaren ordezkariei izan ezik.

Ikusita aurreratutako 3.000€-ko kopuruari dagozkion fakturak, eta 2015. urteko diru-
sarreren balantzeari eta defizitari dagozkion agiriak, Gizarte Politikako batzordeak egin
duen diktamenarekin bat etorriz, Gobernu Batzar honek, aho batez eta alkateak
emandako ahalmenez baliatuta,

ERABAKI DU

LEHENA .- Zutani Elkarteari1.143,45 €-ko dirulaguntza ematea.

BIGARRENA.- 2016. urteko programaren kudeaketa egin ahal izateko, 2.000 €-ko
dirulaguntza aurreratzea. Dena den, ordainketa egin aurretik hitzarmena onartu eta sinatu
beharko da.

HIRUGARRENA - Erabaki honen berri ematea Zutani Elkarteari, Kontuhartzailetzari eta
Gizarte Zerbitzuetako departamentuari.

4.- Euskal Fondoa: Tolosako Udalak konfinantzatzeko proiektua.

Bi mila hamabosteko abenduaren 21ean, Gobernu Batzar honek onartu zuen Euskal
Fondoak aurkeztu zuen “P236K” proiektua konfinantzatzeko, 7.055 €-ko dirulaguntza
ematea”.

Dirulaguntza onartu zenerako proiektu hau guztia finantzatuta zegoen; orduan, Euskal
Fondoak kopuru hori (7.055)€ aurkeztu zuen beste proiektu honetarako: “P261K Tokiko
Garapen Ekonomikora bideratutako prestakuntza”.

Aipatutakoa kontuan izanik eta Gizarte Politikako batzordeak egin duen
proposamenarekin bat etorriz, Gobernu Batzar honek, aho batez eta alkateak emandako
ahalmenez baliatuta,



ERABAKI DU

LEHENA .- Hasieran aipatu den Gobernu Batzarreko erabakia bertan behera uztea eta
P261K proiektua kofinantzatzeko 7.055€-ko dirulaguntza ematea.

BIGARRENA .- Erabaki honen berri ematea Euskal Fondoari, Kontuhartzailetzari eta
Gizarte Zerbitzuetako departamentuari.

5.- Pobreziari buruzko ikerketa.

Ikerketa honen helburua diagnosi bat egitea da, Tolosako gizarte bazterketa eta
pobreziaren baliabide eta beharrei buruz, bertan azaleratzen diren egoerak hobetze
aldera estrategiak proposatuz.

Hori dela eta, Deustuko Gizarte eta Giza Zientzien Fakultateak aurkeztu duen

proposamena ikusita eta Gizarte Politikako batzordeak egin duen diktamenarekin bat

etorriz, Gobernu Batzar honek, aho batez, eta alkateak emandako ahalmenez baliatuta,
ERABAKI DU

LEHENA .- Aipatu proiektua aurrera eramateko, 21.659 €-ko aurrekontua (BEZa barne),
onartzea.

BIGARRENA - Adieraztea aldez aurretik hitzarmena onartu beharko dela.

HIRUGARRENA.- Erabaki honen berri ematea Deustuko Gizarte eta Giza Zientzien
Fakultateari, Kontuhartzailetzari eta Gizarte Zerbitzuetako departamenturi.

6.- Saharako Uholdeak.

Saharar errefuxiatuen kanpamentuetan euri-jasak eta uholdeak izan ziren eta
kanpamentuaren azpiegitura oso kaltetuta gelditu zen.

Udal Batzarraren erabakia kontuan izanda, larrialdiko dirulaguntza ematea proposatu dute
Gizarte Politikako batzordean.

Aipatutakoa kontuan izanik, Gobernu Batzar honek, aho batez eta alkateak emandako
ahalmenez baliatuta,

ERABAKI DU

LEHENA - Udal Lankidetzaren aurrekontutik erabilgarri gelditzen den 2.756,50 euroekin
Saharar errefuxiatuen kanpamentuetan uholdeak jasandako kalteei aurre egiteko
larrialdiko dirulaguntza bat ematea Saharar ilargi-erdi gorriari.



BIGARRENA.- Aipatu kopurua aurrerakin moduan ordaintzen zaio onuradunari, baina
dirulaguntza justifikatu egin beharko du, ondorengo dokumentazioa aurkeztuz Polisario
Frontearen ordezkaritzaren bidez:

* jardueren memoria
* memoria ekonomikoa, egindako jardueren kostua justifikatuko duena;
gutxienez, diru sarreren eta gastuen balantzea eta egindako gastuak

justifikatzen dituzten fakturak aurkeztuko dira.

* zerga eta Gizarte Segurantzako obligazioak egunean daudela adierazten duen
ziurtagiria.

HIRUGARRENA.- Erabaki honen berri ematea Polisario Frontearen ordezkaritzari,
Kontuhartzailetzari eta Gizarte Zerbitzuetako departamentuari.

7.- ARRATS Elkartearekin sinatuta dagoen hitzarmena.

Tolosako Udalak eta Arrats Elkarteak sinatuta daukate Gizarteratzen Laguntzeko
Programa kudeatzeko hitzarmena, eta proposatu dute Elkarteak jasotzen duen kopurua
mantentzea, hau da, nahiz eta urteko KPla negatiboa izan, aurten ordaindu behar zaien
kopurua iazkoa bera izatea.

Gizarte Politikako batzordeak egin duen proposamenarekin bat etorriz, Gobernu Batzar
honek, aho batez eta alkateak emandako ahalmenez baliatuta,

ERA BAKI DU

LEHENA .- Proposamena onartzea.

BIGARRENA .- Erabaki honen berri ematea Arrats Elkarteari, Kontuhartzailetzari eta
Gizarte Zerbitzuetako departamentuari.

8.- Solicitud de Herrodle, S.L. : correccién del encuadramiento de la tasa de residuos.

El 12 de marzo de 2015, HERRODLE, S.L., ha solicitado la correccion del
encuadramiento de la tasa de basuras de la tarifa 4 (supermercados) a la tarifa de
domicilios.

La Junta de Gobierno, el dia 15 de mayo de 2015, acordé por unanimidad mantener la
tasa de basuras en la tarifa 4 y denegar su solicitud de aplicarle la tarifa de domicilios.

El dia 29 de julio de 2015, Herrodle, S.L., ha interpuesto un recurso de resposicion ante
dicho acuerdo.



HERRODLE, S.L., es propietaria de los locales ubicados en la calle Batxiler Zaldibia 3 y
Rondilla 50 (supermercados Todo Todo). Al ejercer la actividad de “Supermercados”, se
encuentra en la tarifa del grupo 4, es decir, el de los supermercados o similares.

HERRRODLE, S.L., remarca que todos los residuos de cartdn, plastico y residuos
organicos son retirados por sus camiones al almacén central, y de alli los recoge la
empresa Saica Despanorsa para su reciclado, por lo que el Ayuntamiento no presta tal
servicio de recogida. Aportan copia del contrato con la empresa Saica Despanorsa. Como
consecuencia, al no hacerse uso del servicio de recogida municipal y disponer de un
servicio de recogida propio, entienden que es mas justo y equitativo la actividad dentro de
la tarifa de domicilios.

Para resolver esta cuestion debemos partir de la Norma Foral 11/1989, de 5 de |julio,
reguladora de las Haciendas Locales de Gipuzkoa, cuyo articulo 20.1 marca la definicion
de Tasa y las condiciones de exigibilidad de la misma, vinculada a la prestacion de un
servicio publico, sefialando a continuacion una serie de supuestos susceptibles de
sometimiento a Tasa, entre los que recoge, en el apartado 3.s) del citado articulo 20, el
servicio de recogida de residuos sélidos. En cumplimiento de las prescripciones de dicha
Norma Foral, se aprobd por el Ayuntamiento la correspondiente Ordenanza Reguladora
de Tasas por prestacion de Servicios Publicos y Realizacién de actividades, en cuyo
Anexo 2.1.6 se recoge la Tasa por servicio de basuras.

De dicha regulacion se desprende que la exigibilidad de la Tasa que nos ocupa se vincula
con la prestacion misma del servicio, esto es, con la posibilidad de hacer uso del mismo,
pero con total independencia del grado de uso del referido servicio que el sujeto pasivo de
la tasa efectue, de modo que la utilizacién concreta no resulta relevante para determinar
su exaccion. En este sentido, es doctrina reiterada del Tribunal Supremo, como puede
verse en sentencias como la de 24 de febrero de 2004, que “en la Tasa de recogida de
basuras o de eliminacion de residuos solidos, no es precisa la generacion de aquéllas o
de éstos por parte de los contribuyentes para que se genere la obligacién de abonar la
cuota tributaria de la misma, pues lo determinante de su hecho imponible es la posibilidad
de hacer uso de tal servicio, con abstraccion de que el interesado afectado no haya
contribuido o no haya podido contribuir a la generacion de dichos residuos, basuras o
desperdicios.”.

Se hace constar que Tolosaldea Mankomunitatea en su dia realizé una visita para
ofercerles la prestacion del servicio pero ellos declinaron la oferta.

Por todo ello, de conformidad con el informe emitido por el departamento de Intervencién
y en base a lo dispuesto en la Ordenanza Fiscal de éste Ayuntamiento en el que se
expresa que la tasa de basuras de los locales ubicados en Batxiler Zaldibia 3 y Rondilla
50 (supermercados Todo Todo) se encuentran dentro del grupo 4 (supermercados o
similares), la Junta de Gobierno, por unanimidad y en uso de las facultades delegadas al
efecto por la alcaldia,



ACUERDA

PRIMERO.- Desestimar el recurso de reposicion interpuesto por HERROLDE, S.L., en
fecha 29 de julio de 2015 en relacion a la solicitud de correccion del encuadramiento de la
tasa de basuras de la tarifa 4 (supermercados) a la tarifa de domicilios, en base a lo
expuesto en la parte expositiva del presente acuerdo.

SEGUNDO.- Dar cuenta de la adopcion del presente acuerdo al departamento de
Intervencion y a HERRODLE, S.L.

9.- Inauteriko jai egitaraua eta aurrekontua onartzea.
Festa batzordeak proposatuta, aurtengo auzoetako jaiek eta jarduerek sortutako gastuei
aurre egiteko, Gobernu Batzar honek, aho batez eta alkateak emandako ahalmenez
baliatuta,
ERABAKI DU

LEHENA.- Onartzea Inauterietako behin betiko egitaraua eta gauzatu ahal izateko
beharrezkoa den 220.205 euroko aurrekontua.

BIGARREN .- Erabaki honen berri ematea Kontuhartzailetzari eta Festa arduradunari.

10.- 2016 urteko lan eskaintza publikoa handitzea: Giza Baliabideetako administrarien
oinarriak onartzea.

Giza Baliabideetan dauden bi administrari lanpostu betetzeko oinarriak aurkeztu dira;
bertan, plaza bat barne promozioz eta, bestea, txanda librean ateratzeko proposamena
egiten dela adierazi da. Bi plazen deialdia egiteko arrazoia da, bata, plazaren titularra
jubilatzen delako eta, bestea, aldi baterako egoeran egonda, langileak bere jatorrizko
lanpostura bueltatzeko eskaera egin duelako.

Legediaren ikuspuntutik, 2016 urterako Estatuko Aurrekontu Orokorrak aukera ematen
dute plaza batzuk lan eskaintza publikoan ateratzea, beti ere legeak ezarritako erreposizio
tasa errespetatuaz. Horregatik plaza bat txanda librean ateratzea planteatzen da. Halaber,
barne promozioan plazak ateratzeko aukera ematen du legeak.

Honela, ikusita Batzordearen proposamena, Gobernu Batzar honek, aho batez eta
alkateak emandako ahalmenez baliatuta,



ERABAKI DU

LEHENA.- 2016 urterako Lan eskaintza publikoa handitzea, hain zuzen ere:

1.- Lanpostua: Giza Baliabideetako administraria |,
- Mota: Funtzionariak

- Txanda : librea
- Ezaugarriak: C1, Administraria, Administrazio Orokorra.

2.- Lanpostua: Giza Baliabideetako administraria Il,
- Mota: Funtzionariak

- Txanda : barne promozioa
- Ezaugarriak: C1, Administraria, Administrazio Orokorra.

BIGARRENA .- Bi administrari plaza betetzeko deialdia eta oinarriak onartzea.

11.- 44/2015 zenbakia duen faktura-zerrenda.

Kontuhartzailetzak 44/2015 faktura zerrenda aurkeztu du; 281.330,04 €-koa, hain zuzen
ere.

Hortaz, zerrenda azterturik, Gobernu Batzar honek, aho batez eta alkateak emandako
ahalmenez baliatuta,

ERABAKI DU

LEHENA.- 44/2015 faktura zerrenda onartzea.
BIGARRENA.- Onarpenaren berri ematea Kontuhartzailetzari.
Eta besterik gabe, bilera amaitutzat jo da 10:00etan.

